
 

Sindku : Avv. Dean Hili   Viċi Sindku : Raymond Lanzon 
Kunsilliera : Evelyn Vella Brincat, Mark Causon u Charles Cesare 

Segretarju Eżekuttiv : Kevin Borg 

 

 
MINUTI 

 
Laqgħa tal-Kunsill Lokali Pembroke 

 
 

SEBA’ LEĠISLATURA 
 
 
Laqgħa Numru 03/2017 
 
 

It-Tlieta 21 ta’ Frar, 2017 
 
 
Il-Kunsill Lokali Pembroke ltaqa’ fl-Uffiċċju Amministrattiv tiegħu li jinsab fl-indirizz Triq 
Alamein, Pembroke, fil-5:30 ta’ filgħaxija. 
 
 
PREŻENTI:  
 
Dean Hili – Sindku (li wasal fis-6:10pm) 
Raymond Lanzon – Viċi Sindku 
Evelyn Vella Brincat – Kunsillier (li telqet fis-7:00pm) 
Mark Causon – Kunsillier 
Charles Cesare – Kunsillier 
 
ASSENTI b’APOLOĠIJI (Skont Ordni Permanenti 14A (3): 
 

Ma kien hemm ebda membru assenti b’apoloġija. 
 
ASSENTI 
Ma kien hemm ħadd assenti. 
 
UFFIĊJAL PREŻENTI: 
 
Kevin Borg – Segretarju Eżekuttiv 
Jesmar Scicluna - Ambaxxatur Lokali għaż-Żgħażagħ 

Minuti 

Fin-nuqqas tas-Sindku Dean Hili, il-Viċi Sindku Raymond Lanzon ippresjeda l-laqgħa. 

 

3.1 Qari tal-ittri ta’ apoloġiji. 

3.1.1 Is-Segretarju Eżekuttiv informa lill-Kunsill li ma kien hemm ebda ittra ta’ 
apoloġija. 

 

3.2 Kunsiderazzjoni u Approvazzjoni tal-Minuti 01/2017. 

3.2.1 Il-Viċi Sindku Raymond Lanzon ippropona l-approvazzjoni tal-Minuti 
referenza 01/K7/2017 kif ippreżentati. 

3.2.2 Il-Kunsillier Charles Cesare ssekonda. 

3.2.3 Il-Kunsill qabel unanimament. 

 

3.3 Kunsiderazzjoni u Approvazzjoni tal-Minuti 02/2017. 

3.3.1 Il-Viċi Sindku Raymond Lanzon ippropona l-approvazzjoni tal-Minuti 
referenza 02/K7/2017 kif ippreżentati. 

3.3.2 Il-Kunsillier Evelyn Vella Brincat issekondat. 

3.3.3 Il-Kunsill qabel unanimament. 

 

3.5 Tweġibiet għall-Mistoqsijiet tal-Kunsillieri. 

3.5.1 Il-Kunsillier Mark Causon talab li jagħmel numru ta’ mistoqsijiet waqt il-
laqgħa fejn ġie nfurmat mis-Segretarju Eżekuttiv li l-proċeduri jirregolaw li l-
mistoqsijiet iridu jsiru bil-miktub qabel il-laqgħa u tingħata risposta bil-miktub 
fil-laqgħa li jkun imiss. 

3.5.2 Is-Sindku Dean Hili wasal fis-6:10pm wara li skuża ruħu li wasal tard, u 
kompla jippresedi bil-laqgħa. 

3.5.3 Il-Kunsillier Evelyn Vella Brincat irrimarkat li ma jistax ikun li l-membri tal-
Kunsill ma jkunux jistgħu iqajmu materji oħra fil-laqgħa u jkollhom jistennew 
sal-laqgħa li jkun imiss. 

3.5.4 Kien hemm qbil ġenerali dwar dan li l-Kunsill għandu jikteb lid-Direttur tad-
Dipartiment għall-Gvern Lokali, Sapport u Moniteraġġ fjn jiġi nfurmat li l-
Kunsill ma jaqbilx mal-proċeduri u għalhekk qed jitolbu li jingħataw 
konċessjoni li waqt il-laqgħa jkunu jistgħu jagħmlu kemm mistoqsijiet kif ukoll 
iqajmu materji oħra li ma jkunux fuq l-aġenda. 

 

3.4 Komunikazzjoni mis-Sindku. 

3.4.1 Is-Sindku Dean Hili nforma lill-Kunsill li l-Perit tal-Kunsill kien bagħat l-istima 
relatata mal-istudju tal-istat ta’ Triq il-Mediterran, liema spiża hija stmata li 
tkun madwar €2,348.00. Din l-ispiża tinkludi kemm l-ispejjeż tal-Perit kif ukoll 
spejjeż oħra ta’ xogħol professjonali li jrid isir minn terzi (Dok 1) 

3.4.2 Il-Kunsillier Mark Causon issekonda. 

3.4.3 Il-Kunsill qabel unanimament. 

3.4.4 Is-Sindku Dean Hili nforma lill-Kunsill li kif deċiż fil-laqgħa preċedenti dwar l-
attivita’ tas-Science Safari, il-Kunsill kien kiseb sponsor għax-xorb u 
ppropona li l-Kunsill jixtri t-tuffieħ. (Dok 2) 

3.4.5 Il-Kunsillier Charles Cesare ssekonda. 

3.4.6 Il-Kunsill qabel unanimament. 

 

3.6 Rapporti, ilmenti u ordnijiet ta’ xogħlijiet. 

3.6.1 Is-Segretarju Eżekuttiv Kevin Borg ippreżenta lill-Kunsill: 

 Internal Memo 04/2017 - Rapport tal-Laqgħa mas-Segretarjat tal-
Ministru Joe Mizzi. (Dok. 3) 

 Internal Memo 05/2017 - Lista ta' works orders maħruġa bejn laqgħa 
referenza 01/K7/17 u 03/K7/17. (Dok. 4) 

 Internal Memo 06/2017 - Lista ta' ilmenti li saru bejn laqgħa referenza 
01/K7/17 u 03/K7/17 u li għadhom pendenti. (Dok. 5) 

 Internal Memo 07/2017 - Lista ta' laqgħat li saru bejn laqgħa referenza 
01/K7/17 u 03/K7/17. (Dok. 6) 

3.6.2 Is-Sindku Dean Hili għamel referenza għall-Internal Memo 05/2017 dwar 
works orders maħruġa bejn laqgħa u oħra fejn ippropona r-ratifikazzjoni 
tagħhom, liema works orders inħarġu skond l-esiġenzi li kellu l-Kunsill. 

3.6.3 Il-Kunsillier Evelyn Vella Brincat issekondat. 

3.6.4 Il-Kunsill qabel unanimament. 

3.6.5 Is-Sindku Dean Hili għamel referenza għall-Internal Memo 06/2017 dwar l-
ilmenti li kien għad hemm pendenti, fejn talab il-kumment tal-membri tal-
Kunsill dwar ilment 5/2016 u 6/2017. 

3.6.6 Wara diskussjoni li saret, il-Kunsillier Charles Cesare ippropona li l-Kunsill 
għandu jqabbad lill-Perit tal-Kunsill biex isir rapport dwar l-istat tal-bankini fil-
lokal. 

3.6.7 Il-Kunsillier Mark Causon issekonda. 

3.6.8 Il-Kunsillier Evelyn Vella Brincat irrakkomandat li r-rapport għandu jelenka 
tabella ta’ prijorita’. 

3.6.9 Il-Kunsill qabel unanimament. 

3.6.10 Dwar ilment 7/2016, wara l-kummenti tal-Kunsilliera, il-Viċi Sindku Raymond 
Lanzon ippropona li din għandha terġa’ tinżebagħ. 

3.6.11 Il-Kunsillier Evelyn Vella Brincat issekondat. 

3.6.12 Il-Kunsill qabel unanimament. 

3.7 Attivita’ għal Ħamis ix-Xirka. 

3.7.1 Is-Sindku Dean Hili ippropona li din is-sena l-attivita’ konnessa ma’ Ħamis ix-
Xirka għandha ssir b’mawra fil-lokalitajiet tal-Birgu u l-Isla. 

3.7.2 Il-Kunsillier Evelyn Vella Brincat issekondat. 

3.7.3 Il-Kunsill qabel unanimament. 

 

3.8 Ilment fi Triq Mons. Alfredo Mifsud. 

3.8.1 Is-Sindku Dean Hili rrimarka li dwar dan l-ilment, li diġa kien ġie diskuss 
f’laqgħa preċedenti fejn saħansitra l-Kunsill diġa kien ikkonkluda li mhux 
ġustifikabbli, il-kelliem żied li l-Kunsill kien ukoll irċieva email mingħand id-
DGL fejn ingħatat tweġiba u ntbgħatu ritratti li juri li mhux il-każ li l-lampa tad-
dawl qed tkun ostakolata minn siġra tal-banana li hemm fi propjeta’ privata. 
(Dok. 7) Il-kelliem talab il-kummenti tal-Kunsillier Evelyn Vella Brincat peress 
li kienet hija li talbet li dan l-ilment jiġi diskuss fil-laqgħa tal-Kunsill. 

3.8.2 Il-Kunsillier Evelyn Vella Brincat irrimarkat li s-siġra li saret riferenza għaliha 
qed tgħatti d-dawl fil-parapett tas-sinjura konċernata u talbet li l-Kunsill 
għandu jara li r-residenti konċernata għandhom jiżbru l-hedge li għandhom 
jesporġi fuq il-bankina. 

3.8.3 Is-Sindku Dean Hili irrimarka li dawn ir-residenti diġa ġew infurmata u jekk 
ma jkunx hemm koperazzjoni, tiskatta l-policy li kien għamel il-Kunsill. 

 

3.9 Il-passaġġi li hemm fuq is-sit Natura2000 vis-a-vis il-ħmieġ 
tal-klieb u l-klieb li jkun hemm mingħajr ċinga. 

3.9.1 Is-Sindku Dean Hili talab lill-Kunsillier Charles Cesare għall-kummenti tiegħu 
peress li kien huwa li talab li jiġi diskus sdan is-suġġett. 

3.9.2 Il-Kunsillier Charles Cesare rrimarka li hemm bżonn li jsir xi tip t’infurzar 
minħabba abbużi li qed ikun hemm fejn nies irresponsabbli jitilqu l-klieb jiġru 
fuq il-blat. 

3.9.3 Il-Kunsillier Evelyn Vella Brincat ipproponiet li ssir taħdida edukattiva għar-
residenti fejn jiġu mistiedna nies anke mill-Animal Welfare dwar il-liġi. 

3.9.4 Is-Sindku Dean Hili ssekonda u żied li għandha tintalab laqgħa mal-LESA 
dwar kif jista’ jsir infurzar aħjar. 

3.9.5 Il-Kunsill qabel unanimament. 

3.9.6 Is-Sindku Dean Hili ppropona biex item 3.13 tiġi diskussa qabel item 3.10. 

3.9.7 Il-Kunsillier Mark Causon issekonda. 

3.9.8 Il-Kunsill qabel unanimament. 

 

3.13 L-allowance tal-membri tal-Kunsill. 

3.13.1 Is-Sindku Dean Hili għamel referenza għaċ-ċirkulari 06/2017 maħruġa mid-
DGL (46/0431/17/I) fejn ippropona li fejn kien hemm tnaqqis tul is-sena li 

għaddiet, għall-liema nuqqas t’attendenza kien hemm talba biex il-membru 
jkun skużat, il-Kunsill issa għandu jħallas għat-tnaqqis li sar. 

3.13.2 Il-Kunsillier Charles Cesare ssekonda. 

3.13.3 Il-Kunsill qabel unanimament. 

3.13.4 Fis-7:00pm il-Kunsillier Evelyn Vella Brincat talbet li tiġi skużata u 
ħalliet il-kamra. 

 

 

3.10 Manutenzjoni u bdil ta’ bankini fil-lokal. 

3.10.1 Is-Sindku Dean Hili nforma lill-Kunsill li dan l-item diġa ġie eżawrit aktar 
kmieni fil-laqgħa billi ser jitqabbad il-Perit tal-Kunsill u jagħmel rapport dwar 
l-istat tal-bankini fil-lokal u l-prijoritajiet li hemm bżonn. 

 

3.11 Sejħa Ġdida Fond Agrikolu Ewropew għall-Iżvilupp Rurali – 
Siti Natura2000. 

3.11.1 Is-Sindku Dean Hili għamel referenza għal-laqgħa 01/K7/2017 fejn staqsa 
lill-Kunsillier Mark Causon jekk kienx prepara xi tip ta’ proposta kif kien wera 
l-interess li jagħmel fil-laqgħa msemmija. 

3.11.2 Il-Kunsillier Mark Causon informa lill-Kunsill li kien għadu qed jipprepara l-
proposta. Il-kelliem informa lill-Kunsill li kien qed jikteb proposta oħra l’hija 
t’interess għall-Kunsill taħt il-programm Italja – Malta, liema proposta 
tirrigwarda intervent ta’ dawl u manutenzjoni fuq bini militari bħal Batterija ta’ 
Pembroke. Il-kelliem ippropona biex il-Kunsill f’dan l-istadju juri l-interess 
mingħajr ebda rabta li jkun partner jekk ma jkunx konvint mill-proposta finali. 

3.11.3 Il-Viċi Sindku Raymond Lanzon issekonda. 

3.11.4 Il-Kunsill qabel unanimament. 

 

3.12 Ġirjiet Euro Sport Pembroke-Swieqi 2017. 

3.12.1 Is-Sindku Dean Hili ppropona li l-Kunsill jipparteċipa u jara li jipprovdi dawk 
is-servizzi neċessarja vis-a-vis il-volum ta’ nies li jkun hawn fil-lokal. (Dok. 8) 

3.12.2 Il-Kunsillier Charles Cesare ssekonda. 

3.12.3 Il-Kunsill qabel unanimament. 

 

3.14 Talba għal danni fuq vettura privata. 

3.14.1 Is-Sindku Dean Hili nforma lill-Kunsill li l-Kunsill kien irċieva talba għall-ħlas 
ta’ danni li s-sur Ian Mamo qal li sofra meta faqa’ żewġ tyres fl-istess ħofra. 
(Dok. 9, 10 u 11) Il-kelliem irrimarka li meta s-sinjur bagħat ir-ritratti dawn 
kienu jirreferu differenti mit-talba tiegħu għalkemm f’emails suċċessivi qal li 
kien ħa żball. 

3.14.2 Wara diskussjoni li saret, is-Sindku Dean Hili rrimarka li l-Kunsill m’huwiex 
konvint mit-teżi mogħtija mis-sur Mamo u dana peress li filwaqt li huwa jgħid 
illi l-ħsara fit-triq ikkaġunat danni fuq żewġ tyres tal-istess naħa tal-vettura u 
mir-ritratti mibgħuta minnu stess huwa ċar illi l-ħsara ġrat fuq żewġ tyres li 
jinsabu fuq naħat differenti tal-vettura, ippropona li l-Kunsill jirrifondi lura biss 
l-ispejjeż ta’ tyre wieħed. 

3.14.3 Il-Viċi Sindku Raymond Lanzon issekonda. 

3.14.4 Il-Kunsill qabel unanimament. 

 

3.15 Stima tad-dawl limiti ta’ Triq Tobruk. 

3.15.1 Is-Sindku Dean Hili ppreżenta lill-Kunsill stimi mingħand il-kuntrattur Mica 
Med Ltd għall-provvista u l-installazzjoni ta’ lampi tad-dawl biex jinxtgħel il-
passaġġ li hemm mill-Bus Stop ta’ Triq Sant’Andija għal Triq Tobruk. (Dok 
12) fejn ippropona li tintgħażel option 1. Il-kelliem ippropona wkoll li x-xogħol 
konness mat-trinka għandu jsir mill-kuntrattur tal-Kunsill J&K Contractor. 

3.15.2 Il-Kunsillier Mark Causon issekonda. 

3.15.3 Il-Kunsill qabel unanimament. 

 

3.16 Upgrading sit off Triq William Harding. 

3.16.1 Is-Sindku Dean Hili talab lill-Kunsillier Mark Causon biex jagħmel il-kummenti 
tiegħu peress li kien huwa li talab li dan is-suġġett jiġi diskuss fil-laqgħa. Il-
kelliem fakkar li l-Local Council Funds tal-PA li jammontaw għal €20,239.34 
(46/0522/17/I), il-Kunsill kien diġa qabel f’laqgħat preċedenti li għandhom 
jintużaw fl-upgrading tal-multi purpose court ta’ Ġnien 4 ta’ Lulju. 

3.16.2 Wara diskussjoni li saret il-Viċi Sindku Raymond Lanzon ippropona li l-Kunsill 
jitlob l-intervent tal-Ministeru għall-Familja u Solidarjeta’ Soċjali biex isir 
landscaping madwar is-sit li qed jirranġaw fi Triq l-Imħallef William Harding 
k/m Triq Emanuel Decelis. 

3.16.3 Is-Sindku Dean Hili ssekonda. 

3.16.4 Il-Kunsill qabel unanimament. 

 

3.17 Manutenzjoni ta' gazebo fi Ġnien Madre Teresa ta' Kalkutta. 

3.17.1 Is-Sindku Dean Hili nforma lill-Kunsill li kienu nġabru numru ta’ 
kwotazzjonijiet bħala direct orders. (Dok. 13 u 14) Il-kelliem ippropona li 
peress li l-prezzijiet huma ftit għoljin, dan is-suġġett għandu jiġi diskuss fil-
laqgħa li jmiss. 

3.17.2 Il-Kunsillier Charles Cesare ssekonda. 

3.17.3 Il-Kunsill qabel unanimament. 

 

3.18 Kunsiderazzjoni u Approvazzjoni tal‐iskeda ta’ pagamenti. 

3.18.1 Is-Sindku Dean Hili ppreżenta l-iskeda tad-dħul u ħruġ. (Dok. 15 u 16) 

3.18.2 Wara li l-Kunsilliera raw u skrutinaw il-kontijiet ippreżentati, is-Sindku Dean 
Hili ppropona l-approvazzjoni tal-kontijiet kollha kif ippreżentata. 

3.18.3 Il-Kunsillier Charles Cesare ssekonda. 

3.18.4 Il-Kunsill qabel unanimament. 

 

3.19 Mozzjonijiet. 

3.19.1 Is-Sindku Dean Hili nforma li ma kienu daħlu ebda mozzjonijiet u għalhekk 
għadda għall-item li kien imiss. 

 

3.20 Tmiem tal-Laqgħa u data tas-seduta li jmiss. 

3.20.1 Il-laqgħa ntemmet fit-8:00pm u ġiet aġġornata għat-28 ta’ Marzu 2017 fil-
5:30pm. 

 

Konfermati, illum 28 ta’ Marzu, 2017 

 

 

 

IFFIRMATA IFFIRMATA 
Avv. Dean Hili Kevin Borg 
Sindku Segretarju Eżekuttiv  














































